
Pou Piblikasyon Imedyat: 7 fevriye 2012 

 
GOUVÈNÈ CUOMO, MAJISTRA BLOOMBERG AK PREZIDAN MINISIPALITE A, DIAZ, ANONSE FRESHDIRECT 

PRAL LOUVRI NOUVO BIWO SANTRAL LI NAN BRONX POU KREYE PRÈSKE 1,000 NOUVO DJÒB  
 

Konpayi a pral envesti $112 milyon dola pou bati yon bilding dènye modèl nan Harlem River Yards k 
ap anboche prèske 3 000 travayè, epitou bilding lan ap sèvi kòm sant operasyon rejyonal li yo 

 
Jodi a, Gouvènè Andrew M. Cuomo, Majistra Michael R. Bloomberg, ak Prezidan Minisipalite Bronx, 
Ruben Diaz Jr., te anonse FreshDirect, yon episri k ap vann manje sou entènèt, pral envesti $112,6 
milyon dola pou bati nouvo biwo santral li ak sant operasyon li nan Harlem River Yards, pou konsève 
prèske 2 000 djòb ki la deja, epitou pou kreye prèske 1 000 nouvo djòb. Konstriksyon nouvo bilding lan 
ap fasilite kreyasyon prèske 684 djòb nan konstwiksyon nan Vil la.  
 
Gouvènè Cuomo di konsa, “FreshDirect se yon siksè lokal k ap kontinye devlope kounye a pou kreye 
anpil djòb nan New York. Kreyasyon prèske mil nouvo djòb se yon viktwa toutbon pou Bronx ak yon siy 
klè ki montre konpayi prensipal New York yo konsidere eta sa a kòm kote pou kòmanse, pou rete, ak 
pou bay biznis yo jarèt.” 
 
Majistra Vil New York, Michael R. Bloomberg, di konsa, “Lè nou asire konpayi tankou FreshDirect kapab 
devlope ak envesti nan Vil New York sa reprezante yon pati enpòtan nan estrateji nou pou re-bati ak 
chanje ekonomi nou an. Mil nouvo djòb nan Harlem River Yards se yon gwo nouvèl pou Bronx ak yon 
sipò ki vini nan bon moman pou ekonomi Vil nou an.’ 
 
Prezidan Minisipalite Bronx, Ruben Diaz Jr., di konsa, “M ap resevwa FreshDirect nan Bronx avèk bra 
louvri. Konpayi motive sa a ap non sèlman rete nan New York kote li se natifnatal la gras ak afè sa a, men 
tou l ap bay 1 000 nouvo djòb nan minisipalite nou an. Yon gwo kantite konpayi rekonèt Bronx se yon 
gwo kote pou fè biznis, epi transfè FreshDirect nan minisipalite nou an reprezante yon gwo etap pozitif 
pou ekonomi nou an.” 
 
Direktè Jeneral FreshDirect, Jason Ackerman, di konsa, “Depi nan premye jou a, New York se lakay nou, 
epi nou kontan poutèt sipò Gouvènè Cuomo ak Majistra Bloomberg pou fè New York vin yon kote 
FreshDirect vle rete ak devlope, epitou poutèt akèy Prezidan Minisipalite Bronx, Diaz ban nou. Avèk yon 



Haitian Creole 

gwo ogmantasyon nan baz kliyan nou an, nou vle agrandi operasyon nou yo. Yon nouvo bilding dènye 
modèl nan Harlem River Yard nan Bronx ta pèmèt nou opere avèk plis efikasite, konsève relasyon nou 
avèk vandè Eta New York yo, kiltivatè ak founisè zòn nan, epitou n ap kontinye long eksperyans nou po 
devlope ak kreye djòb nan New York.” 
 
Yo te kreye FreshDirect nan ane 1999, epi kounye a li baze nan Vil Long Island, New York. Li achte 
pwodui, vyann, ak pwodui abaz lèt nan plis pase 60 bitasyon agrikòl ki baze nan Eta New York, epi li sèvi 
yon baz kliyantèl ki gen plis pase 100 000 moun avèk 97 pousan anplwaye yo ki sòti nan Eta New York. 
Pou satisfè bezwen baz kliyantèl k ap ogmante vit la, FreshDirect pral envesti $112,6 milyon dola pou 
bati yon bilding dènye modèl k ap gen yon sipèfisi 500 000 pye kare sou yon pasèl 16 ak tè nan Harlem 
River Rail Yards nan Bronx. Nan nouvo biwo santral li ak operasyon li yo, konpayi a pral agrandi zòn sèvis 
li a nèt nan rejyon ki toutotou Vil New York, ak New Jersey, Connecticut ak Philadelphia.  
 
Pou ankouraje FreshDirect konsève ak agrandi operasyon li yo na Vil New York, yo bay yon pake prim eta 
ak vil la ki vo plis pase $100 milyon dola pou ogmante envestisman prive konpayi an, tankou: 
 
Eta New York:  

• $18,9 milyon dola nan kredi taks Excelsior (ESD) 
• $9 milyon dola sou fòm sibvansyon (ESD) 
• $4 milyon dola nan sibvansyon pou enèji ak prim (NYPA/NYSERDA) 
• $1 milyon dola sou fòm prè (ESD) 
• Jiska $1 milyon dola nan bon pou achte veyikil elektrik (NYSERDA) 

 
Vil New York:  

• Apeprè $74 milyon dola nan egzanpsyon taks sou lavant, pwolongasyon taks sou anrejistreman 
ipotèk, ak apwobasyon pou depans nan egzanpsyon fiskal sou byen imobilye (NYCIDA) 
• $9,5 milyon dola pou achte byen ki dwe itilize nan nouvo bilding lan nan Harlem River Rail 
Yards annatandan apwobasyon an (NYCIDA) 
• $4,9 milyon dola nan avantaj enèji (NYCEDC) 
• $1 milyon dola sou fòm prè (NYCEDC) 

 
Prezidan Minisipalite Bronx:  

• $1 milyon dola sou fòm sibvansyon 

 
Bronx Overall Economic Development Corporation:  

• $3 milyon dola sou fòm prè 
• $500 000 milyon dola sou fòm sibvansyon 

FreshDirect gen plan pou achte 10 kamyon elektrik ki gen frijidè elektrik nan Smith Electric Vehicles, ak 
senk (5) lòt inite refrijerasyon elektrik li kapab mete sou kamyon ki la deja. Smith Electric se yon 
konsesyonè prensipal nan lavant tout kalite veyikil komèsyal elektrik ki pa degaje lafimen ditou. Avèk 
yon pwogram ki finanse avèk lajan federal, Smith Electric te anonse dènyèman plan pou kreye yon sant 
manifakti teknoloji pwòp nan South Bronx k ap kreye plis pase 100 nouvo djòb dirèk. 
 
Prezidan, Direktè Jeneral, ak Manm Komisyon Empire State Development, Kenneth Adams, di konsa, 
“Gras ak kalite dirijan Gouvènè Cuomo, yon vrè istwa siksè New York ap rete nan New York. Sa a se yon 
lòt bon siyal ki montre kijan efò Gouvènè a ap fè pou kreye yon pi bon anviwònman biznis fasilite 
kreyasyon pi plis djòb pou Nouyòkè yo.” 
 
Prezidan New York City Economic Development Corporation, Seth W. Pinsky, di konsa, “Alòske Vil New 
York se kay pou kèk nan konpayi ki pi inovatè yo nan lemonn, gen kèk ki gen enpak sou abitid Nouyòkè 
yo chak jou, tankou FreshDirect. Nan pwochen peryòd dizan an, pwojè sa a pral pèmèt gen yon 
envestisman enpòtan nan South Bronx, pou kreye anpil ak yon pakèt djòb pou Nouyòkè yo, pou bay 
anpil milyon dola nan aktivite ekonomik jeneral la, epitou pou asire istwa siksè lokal sa a kapab kontinye 
gwo devlopman li isit la nan senk (5) minisipalite kote ki se kay li.” 
 
Majistra Adjwen Vil New York, Robert K. Steel, di konsa, “Desizyon FreshDirect pou agrandi operasyon li 
yo nan Bronx se yon gwo deklarasyon konfyans nan lavni Vil New York. Anons jodi a se dènye siy ki 
montre plis biznis vle vini nan Vil New York.”  
 
Prezidan Bronx Overall Economic Development Corporation, Marlene Cintron, di konsa, “Transfè 
FreshDirect nan Bronx ap bay anpil djòb ki trè nesesè pou minisipalite a, ansanm avèk posiblite pou lòt 
biznis isit la ak toupatou nan rejyon an pou tout kalite konpayi. Mwen pa ka tann pou travay avèk yo pou 
devlope ekonomi minisipalite a pandan plizyè ane k ap vini yo.” 

